
___________________ 2017 թվականի №      –Ա

Ղեկավարվելով Հայաստանի Հանրապետության կառավարության 2017 թվականի մայիսի 4-ի № 526-Ն որոշման 1-ին կետով հաստատված կարգի 3-րդ կետով՝ Հայաս​տանի Հանրապետության կառա​վարությունը որոշում է.

1. Թույլատրել Հայաստանի Հանրապետության արտաքին գործերի նախարարությանը` «ԷՅ ԷՄ ՓԻ ՋԻ ԳՐՈՒՊ» սահմանափակ պատասխանատվության ընկերության հետ 2017 թվականի փետրվարի 27-ին կնքված թիվ ԱԳՆ-ՇՀԱՇՁԲ-17/4-5 գնման պայմանագրում կատարել փոփոխություն` համաձայն հավելվածի:

2. Սահմանել, որ Հայաստանի Հանրապետության արտաքին գործերի նախարարության կողմից կազմակերպված «ԱԳՆ-ՇՀԱՇՁԲ-17/4» ծածկագրով շրջանակային համաձայնագրերի միջոցով գնում կատարելու ընթացակարգի հայտերը գնահատելիս չեն կիրառվում Հայաստանի Հանրապետության կառավարության 2017 թվականի մայիսի 4-ի № 526-Ն որոշմամբ հաստատված «Գնումների գործընթացի կազմակերպման մասին» կարգի 32-րդ կետի 12-րդ ենթակետի դրույթները:

3. Հայաստանի Հանրապետության արտաքին գործերի նախարարին՝ սույն որոշումն ուժի մեջ մտնելուց հետո հնգօրյա ժամկետում Հայաստանի Հանրապետության ֆինանսների նախարարություն ներկայացնել սույն որոշման 1-ին կետում նշված գնման պայմանագրի  մասին Հայաստանի Հանրապետության օրենսդրությամբ պահանջվող հաշվետվությունները:

4. Հայաստանի Հանրապետության ֆինանսների նախարարին՝ սույն որոշման 3-րդ կետով նախատեսված հաշվետվություններն ստանալուց հետո Հայաստանի Հանրապետության օրենսդրությամբ սահմանված կարգով և ժամկետներում հաշվառել սույն որոշման 1-ին կետում նշված պայմանագրով իրականացված գնման գործարքը:

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ

               ՎԱՐՉԱՊԵՏ
ԿԱՐԵՆ ԿԱՐԱՊԵՏՅԱՆ

Հավելված

ՀՀ կառավարության _____ 2017թ.

№ ______ -Ա որոշման

Հայաստանի Հանրապետության արտաքին գործերի նախարարության և «ԷՅ ԷՄ ՓԻ ՋԻ ԳՐՈՒՊ» սահմանափակ պատասխանատվության ընկերության միջև 2017 թվականի փետրվարի 27-ին կնքված թիվ ԱԳՆ-ՇՀԱՇՁԲ-17/4-5 գնման պայմանագրի հավելված 1-ով սահմանված առաջին չափաբաժնի՝ պաշտպանված ձևաթղթի տեխնիկական բնութագիրը համապատասխանեցնել Հայաստանի Հանրապետության արտաքին գործերի նախարարության կողմից հաստատված և 2015 թվականի օգոստոսի 1-ից պաշտոնապես շրջանառության մեջ գտնվող պաշտպանված ձևաթղթի նմուշին՝ շարադրելով հետևյալ բովանդակությամբ.

«1. Պաշտպանված թուղթ` 

Ջրանշանով թուղթ 95գ՝ պատված տեսանելի կարմիր, կանաչ մանրաթելերով և անտեսանելի կանաչ, կապույտ մանրաթելերով, որոնք տեսանելի են միայն ՈւՄ լույսի ներքո:

2. Իրիս տպագրություն

Գույնից գույն սահուն անցում
3.
Պաշտպանված հետնապատկեր`  

Մանրագծերով կառուցված հետնապատկեր:

4.
Գիլյոշիրային էլեմենտ` 

Չընդատվող գծերից բաղկացած գծանկար, որը տեսանելի է միայն ՈՒՄ լույսի ներքո:
5.
Միկրոգրություն` 

Տեսանելի է դառնում խոշորոցման դեպքում:
6. Հատուկ ներկով պատկեր OVI  

Այս ներկով տպված օբյեկտը տարբեր անկյունների տակ դիտվում է երկու տարբեր գույներով
7.
Դաջվածք` 

Մանրագծերով դաջվածք (Հայաստանի Հանրապտության զինանշանը)
8.
Անհատական համարակալում և կոդ`

Յուրաքանչյուր ձևաթուղթ ունի իր անհատական համարը, որը ՈՒՄ լույսի ներքո փոխում է գույնը:
9.
Ուլտրամանուշակագույն ներկ`

Այս ներկով տպված օբյեկտներն անտեսանելի են և տեսանելի են դառնում միայն ՈՒՄ լույսի ներքո:»  

	ՀԻՄՆԱՎՈՐՈՒՄ
«Հայաստանի Հանրապետության արտաքին գործերի նախարարության գնման պայմանագրում փոփոխություն կատարելու թույլտվություն տալու և գնման գործարքը հաշվառելու մասին» ՀՀ կառավարության որոշման

	Անհրաժեշտությունը

	Իրավական ակտի ընդունումն անհրաժեշտ է 08.02.2017թ. հայտարարված «ԱԳՆ-ՇՀԱՇՁԲ-17/4» ծածկագրով գնման ընթացակարգը պետական գնումների ոլորտը կարգավորող ՀՀ օրենսդրությանը համապատասխանեցնելու համար: Նշված գնման ընթացակարգով իրականացվել է ՀՀ մուտքի վիզայի պիտակների, ՀՀ վերադարձի վկայականների և ՀՀ ԱԳՆ համակարգում օգտագործվող պաշտպանված ձևաթղթերի տպագրական աշխատանքների մրցույթ:

Փոփոխություն կատարելու մասով

Մրցույթի հրավերով սահմանված, ապա պայմանագրի հավելված դարձած տեխնիկական բնութագրում եղել է վրիպակ, որի արդյունքում տեքստը չի համապատասխանել հրավերին կցված նմուշ-օրինակին, որը հանդիսանում է Հայաստանի Հանրապետության արտաքին գործերի նախարարության կողմից հաստատված և 2015թ. օգոստոսի 1-ից պաշտոնապես շրջանառության մեջ գտնվող պաշտպանված ձևաթղթի նմուշ (Տես՝ նկար 1):

Անհամապատասխանությունները եղել են հետևյալը. 

1. Ներկայացված նմուշ-օրինակում ՀՀ զինանշանը պատկերված է եղել միկրոգծերով դաջվածքի տեսքով, մինչդեռ տեխնիկական բնութագրում նշված է եղել, որ ՀՀ զինանշանը հոլոգրամմայի տեսքով է: 

2. Ներկայացված նմուշ-օրինակում առկա է իրիս տպագրություն (գույնից գույն սահուն անցում), մինչդեռ տեխնիկական բնութագրում այս չափանիշը սահմանված չի եղել: 

3. Ներկայացված նմուշ-օրինակում առկա են տեսանելի կարմիր, կանաչ մանրաթելեր և միայն ՈՒՄ լույսի ներքո տեսանելի կանաչ, կապույտ մանրաթելեր, մինչդեռ տեխնիկական բնութագրում նշված է եղել տեսանելի կարմիր և միայն ՈՒՄ լույսի ներքո երևացող կարմիր, կապույտ մանրաթելերի մասին:  

Ձևական պահանջը կատարված համարելու մասով

2017թ. փետրվարի 8-ին հայտարարված «ԱԳՆ-ՇՀԱՇՁԲ-17/4» ծածկագրով անցկացված մրցույթին մասնակցել է միայն մեկ մասնակից: Մասնակցի կողմից Armeps էլեկտրոնային համակարգով ներկայացված դիմումը և հայտի փաստաթղթերը եղել են սկանավորված՝ ստորագրված և կնքված բնօրինակից, սակայն էլեկտրոնային եղանակով ստորագրված չեն եղել: Մասնակիցը տեղեկանալով էլեկտրոնային ստորագրության պահանջի մասին հայտնել է, որ դրանք չեն ստորագրվել տեխնիկական խնդիրների պատճառով և խնդրել է հնարավորություն ընձեռել շտկել անհամապատասխանությունը: 

Հիմք ընդունելով այն հանգամանքը, որ մրցույթին մասնակցել է միայն մեկ մասնակից՝ մրցույթային հանձնաժողովը հնարավորություն է տվել մասնակցին շտկել անհամապատասխանությունը: Սակայն պարզվել է, որ Armeps էլեկտրոնային համակարգի միջոցով հնարավոր չէ արդեն իսկ ներկայացված փաստաթղթերը փոխարինել միևնույն փաստաթղթերով՝ էլեկտրոնային ստորագրությամբ: 

Հաշվի առնելով ՀՀ ֆինանսների նախարարության կողմից գնման ընթացակարգի անհամապատասխանությունների արձանագրումը և դրանք շտկելու անհրաժեշտությունը, ՀՀ ԱԳՆ պահանջել է մասնակցից ներկայացնել մրցույթին ներկայացված հայտի բոլոր փաստաթղթերը՝ էլեկտրոնային ստորագրությամբ: 2017թ. հունիսի 9-ին մասնակիցը ներկայացրել է բոլոր փաստաթղթերն էլեկտրոնային ստորագրությամբ, որոնք համեմատվել են մրցույթի ընթացքում ներկայացված փաստաթղթերի հետ և պարզվել է, որ դրանց բովանդակությունը լիովին նույնական է: 

	Ընթացիկ իրավիճակը և խնդիրները 

	ՀՀ ֆինանսների նախարարությունն արձանագրել է «ԱԳՆ-ՇՀԱՇՁԲ-17/4» ծածկագրով անցկացված գնման գործընթացում տեղ գտած անհամապատասխանությունը և ՀՀ արտաքին գործերի նախարարությունից պահանջել է ՀՀ ֆինանսների նախարարի 01.04.2015թ. № 181-Ն հրամանի № 2 հավելվածով հաստատված կարգին համապատասխան ՀՀ ֆինանսների նախարարություն ներկայացնել պարզաբանում` արձանագրված անհամապատասխանության վերաբերյալ:

ՀՀ արտաքին գործերի նախարարությունը ՀՀ ֆինանսների նախարարություն է ներկայացնել երկու պարզաբանում և հավաստել, որ.

1. Գնման գործընթացի կազմակերպման և պայմանագրի կազմման կարգի հետ կապված անհամապատասխանությունը, այն է՝ մասնակցի կողմից ներկայացված փաստաթղթերում էլեկտրոնային ստորագրության բացակայությունը, շտկվել է: 

(ՀՀ ֆինանսների նախարարի 01.04.2015թ. № 181-Ն հրամանով հաստատված կարգի 6-րդ կետի 3-րդ և 25.12.2012թ.  № 1169-Ն հրամանով հաստատված կարգի 7-րդ կետի 2-րդ ենթակետերով սահմանված պայմանի ապահովում):

2. Ներկայացված փաստաթղթերն ի սկզբանե էլեկտրոնային ստորագրությամբ հաստատված չլինելու հանգամանքը չի հանգեցրել գնման ընթացակարգի կամ դրա արդյունքների փոփոխմանը, ինչպես նաև գնման գործընթացի այլ մասնակիցների շահերի ոտնահարմանը կամ անհավասար մոտեցմանը, քանի որ մրցույթին մասնակցել է միայն մեկ մասնակից:

(ՀՀ ֆինանսների նախարարի 01.04.2015թ. № 181-Ն հրամանով հաստատված կարգի 6-րդ կետի 3-րդ կետով սահմանված պայմանի ապահովում):

Ներկայացված պարզաբանումները ՀՀ ֆինանսների նախարարության կողմից չեն ընդունվել և հայտնվել է, որ գնման գործընթացն իրականացնելիս չի պահպանվել ՀՀ կառավարության 10.02.2011թ. № 168-Ն որոշմամբ հաստատված «Գնումների գործընթացի կազմակերպման» կարգի 35-րդ կետի 9-րդ ենթակետով նախատեսված պահանջը, ուստի 27.02.2017թ. «Էյ Էմ Փի Ջի Գրուպ» ՍՊԸ-ի հետ կնքված № ԱԳՆ-ՇՀԱՊՁԲ-17/4-5 պայմանագիրը ՀՀ ֆինանսների նախարարությունը կարող է հաշվառել ՀՀ կառավարության համապատասխան որոշման առկայության դեպքում:

Մրցույթի արդյունքում կնքված № ԱԳՆ-ՇՀԱՊՁԲ-17/4-5 պայմանագրով նախատեսված ՀՀ մուտքի վիզայի պիտակները, ՀՀ վերադարձի վկայականները և ՀՀ ԱԳՆ համակարգում օգտագործվող պաշտպանված ձևաթղթերը մատակարարվել են սահմանված ժամկետներում և քանակով:  

	Տվյալ բնագավառում իրականացվող քաղաքականությունը

	ՀՀ արտաքին գործերի նախարարությունը ձգտում է պահպանել պետական գնումների ոլորտը կարգավորող ՀՀ օրենսդրությունը: 

	Կարգավորման նպատակը և բնույթը

Իրավական ակտն ընդունելու  նպատակն է շտկել 08.02.2017թ. հայտարարված «ԱԳՆ-ՇՀԱՇՁԲ-17/4» ծածկագրով գնման ընթացակարգում տեղ գտած վրիպակը և այն համապատասխանեցնել պետական գնումների ոլորտը կարգավորող ՀՀ օրենսդրությանը՝ այդպիսով ստեղծելով իրավական հիմք՝ գնման գործարքը ՀՀ ֆինանսների նախարարության կողմից ՀՀ օրենսդրությամբ սահմանված կարգով հաշվառելու և մատակարարված ՀՀ մուտքի վիզայի պիտակների, ՀՀ վերադարձի վկայականների և ՀՀ ԱԳՆ համակարգում օգտագործվող պաշտպանված ձևաթղթերի դիմաց վճարումն համար:

	Նախագծի մշակման գործընթացում ներգրավված ինստիտուտները և անձիք

	Նախագիծը մշակվել է Հայաստանի Հանրապետության արտաքին գործերի նախարարության կողմից: 

	Ակնկալվող արդյունքը

Հայաստանի Հանրապետության արտաքին գործերի նախարարության և «ԷՅ ԷՄ ՓԻ ՋԻ ԳՐՈՒՊ» ՍՊԸ միջև 2017թ. փետրվարի 27-ին կնքված թիվ ԱԳՆ-ՇՀԱՇՁԲ-17/4-5 գնման պայմանագրում տեղ գտած վրիպակի ուղղում և ՀՀ օրենսդրությամբ սահմանված կարգով գնման գործարքի հաշվառում: 

	


Տ Ե Ղ Ե Կ Ա Ն Ք

«Հայաստանի Հանրապետության արտաքին գործերի նախարարության գնման պայմանագրում փոփոխություն կատարելու թույլտվություն տալու և գնման գործարքը հաշվառելու մասին» ՀՀ կառավարության որոշման նախագծի կապակցությամբ այլ նորմատիվ իրավական ակտերի ընդունման անհրաժեշտության մասին

«Հայաստանի Հանրապետության արտաքին գործերի նախարարության գնման պայմանագրում փոփոխություն կատարելու թույլտվություն տալու և գնման գործարքը հաշվառելու մասին» ՀՀ կառավարության որոշման ընդունման կապակցությամբ այլ նորմատիվ իրավական ակտերի ընդունում չի նախատեսվում:

ՏԵՂԵԿԱՆՔ

«Հայաստանի Հանրապետության արտաքին գործերի նախարարության գնման պայմանագրում փոփոխություն կատարելու թույլտվություն տալու և գնման գործարքը հաշվառելու մասին» ՀՀ կառավարության որոշման նախագիծն ընդունելու դեպքում պետական բյուջեում կամ տեղական ինքնակառավարման մարմինների բյուջեներում ծախսերի և եկամուտների էական ավելացումների կամ նվազեցումների մասին 

Իրավական ակտի ընդունմամբ պետական բյուջեում կամ տեղական ինքնակառավարման մարմինների բյուջեներում ծախսերի և եկամուտների ավելացումներ կամ նվազեցումներ չեն լինի: 
